【太上老君說天妃救苦靈驗經】
仰啟勅封號無極，仁慈輔斗至靈神。
威容顯現大海中，德廣徧施天下仰。
護國救民無壅滯，扶危救險在須臾。
或遊天界或人間，或徧波濤并地府。
邪魔鬼魅總歸依，魍魎妖精皆潜伏。
變凶為吉如彈指，賜福消災若殄微。
凡人有禱捧金爐，一切歸心從懇禱。

至心歸命禮：浦沱勝境，興化湄州，靈應威德非常，孝感神通廣大，救厄而平波息浪，扶危而起死迴生，大慈大悲，救苦救難，勅封護國庇民明著妙靈昭應弘仁普濟天妃。

啟請咒

奉請三天都總管，九天遊奕不曾停。
上聖天妃功護國，勅封靈惠衛朝廷。
頭戴花冠乘鳳輦，身披翬服仗龍形。
東列西華排鬼將，南征北討助神兵。
劍佩斗牛光凜冽，簡書勅命掃妖精。
威容顯現人欽仰，心運慈悲雨露均。
救民護國施恩德，扶害除災利澤興。
威德周圓通上界，垂慈降世度群生。
山河社稷永安鎮，雨順風調保太平。
散影分輝遍三界，人間天上日月明。
天龍鬼神咸恭敬，奉勅皆令達上清。
我今誓願永受持，一心歸命奉真經。

奉禮咒

陰德始生，陽光吉貞。威容烜赫，救度生民。斬鬼除魔，速達上清。三台來護，眾聖皆迎。戴天履地，步斗魁星。無憂不滅，無願不成。誦持神咒，道炁長存。

爾時太上老君在無極境界，觀見大洋溟渤、河瀆川源、四海九江、五湖水澤、蛟蜃魚龍，出沒變化，精妖鬼怪，千狀萬端。有諸眾生，或以興商買賣，採寶求珍，出使遐荒，交通異域，外邦進貢，上國頒恩，輪運錢糧，進納貢賦，舟船往復，風水不便，潮勢洶湧，驚濤倉卒，或風雷震擊，雨雹滂沱，其諸鬼神，乘此陰陽變化，翻覆舟船，損人性命，橫被傷殺，無由解脫，以致捉生代死，怨怒上衝，何由救免。於是廣救真人上白天尊曰：斗中有妙行玉女，於昔劫以來，修諸妙行，誓揚正化，廣濟眾生，普令安樂。

於是 天尊乃命妙行玉女降生人間，救民疾苦，乃於甲申之歲，三月二十三日辰時，降生世間。生而通靈，長而神異，精修妙行，示大神通，救度生民，願與一切含靈解厄消災，扶難拔苦，功圓果滿，白日上升，土神社主奏上三天。於是老君勅下輔斗昭孝純正靈應孚濟護國庇民妙靈昭應弘仁普濟天妃。於是天妃聽宣法音，弘是願言：自今以後，若有行商坐賈，買賣求財，或農工伎藝，種作經營，或行兵布陣，或產難不分，或官非撓聒，或口舌所侵，多諸惱害，或疾病纏綿，無有休息，但能起恭敬心稱吾名者，我即應時孚感，令得所願遂心，所謀如意。吾常遊行天界，徧察人間，以致地府泉源江河海上，一切去處，令諸所求，悉皆遂願。

於是廣救真人聞是願言，稽首歸依，而說偈曰：

勅封輔斗，顯跡威靈。飛符走印，統領天丁。收捕奸盜，斬滅妖精。扶危濟險，護助天兵。邪魔永殄，疾病安寧。敬順者泰，橫逆者傾。厭息火盜，斷絕邪冥。東西南北，四方肅清。神威震肅，家國咸寧。

英烈天妃，善慶明時。遊行三界，徧察靈祇。風雷衛護，兵將維持。中臨人世，為殄災非。下通地府，徧告神司。枉橫者戮，殺人者誅。施人者愛，謀人者追。一心歸仰，萬物咸熙。急急如律令！

爾時天妃聞說偈已，稽首天尊道前，而說誓言：一者，誓救舟船達於彼岸。二者，誓護客商，咸令安樂。三者，袪逐邪祟，永得消除。四者，蕩滅災述，家門清浄。五者，搜捕奸盜，屏跡濳形。六者，收斬惡人，誅鋤強梗。七者，救民護國，民稱太平。八者，釋罪解愆，離諸報對。九者，扶持產難，母子安全。十者，庇護良民，兔遭橫逆。十一者，衛護法界，風雨順時。十二者，凡有歸向，保佑安寧。十三者，修學至人，功行果滿。十四者，求官進職，爵禄亨通。十五者，過去超生，九幽息對。

是時老君聞天妃誓言，乃勅玄妙玉女錫以無極輔斗助政普濟天妃之號，賜珠冠雲履，玉珮寶圭，緋衣青绶，龍車鳳輦，佩劍持印，前後導從，部衛精嚴，黃蜂兵帥，白馬將軍，丁壬使者，檉香大聖，晏公大神，有千里眼之察奸，順風耳之報事，青衣童子，水部判官，佐助威靈，顯揚正化。世間若有男女恭敬信禮，稱其名號，或修齋設醮，建置道場，或清浄家庭，或江河水上轉誦是經一徧，乃至百徧千徧，即得袪除災難，殄滅邪魔，疾病自痊，官災永息，行兵臨陣，凶惡自離，囚獄之中，自然清泰，賊寇不侵，惡言無害，田蚕呎百倍，牛畜孳生，財禄盈餘，經營獲利，行商坐賈，採寶求珍，海途平善，無諸驚恐，求官作事，遂意稱心。

是時天尊說是經畢，天龍鬼神咸願護持，於是廣救真人復說偈曰：

金闕聖后，勅封輔斗。天人顯跡，嶽瀆毓秀。三月建辰，下弦應候。護國靈長，嵩呼萬壽。□福不臻，何難不救。與道合真，玉皇眷佑。依經轉誦，魔靈束首。燒香散花，修齋設醮。應有急難，即當虔告。如法受持，無不應驗。急急如律令！

真后斗仙，位列九天。上佐金闕，下及泉源。七元使者，道合自然。人間皈仰，福報無邊。昊天罔極，降福綿延。

英烈天妃，應感無方。人間天上，成敬其名。貞風顯佑，國土清平。臣今遵奉，永保利貞。

是時 廣救說是偈已，妙行天妃稽首天尊，奉辭而退。三界靈祇，天龍神鬼，咸生歡喜，信受奉行。

天妃救苦靈符 

勅符咒曰

輔斗真人，感應化生。一符一水，救濟萬民。除災去障，永保安寧。急急如律令！

齊天聖后，北斗降身。三界顯跡，巨海通靈。神通變化，順濟稱名。三十二相，相貌端成。隨念隨應，至聖至靈。威光顯赫，護國庇民。海風吹浪，至祝降臨。一心瞻仰，顯現真身。虛空出現，統領天兵。威神下降，鬼伏神驚。莆田土主，聖化竹林。北斗大聖，驅逐邪精。消災散禍，家國安寧。急急如律令！

右天妃靈符，如有急告焚香，念前咒七遍，書此符，用井花水磨乳香調服，自然安好，無不應驗。

發爐讚
爐煙起篆  道氣騰祥  誠心一炷噴天香 繚繞透穹蒼  周遍十方  諸神現金光 太上玉華散景香雲普遍大天尊。。。
 祝香神咒
 道由心學  心假香傳 香爇玉爐 心存帝前
 真靈下盼 仙佩臨軒 今臣關告 逕達九天
淨口神咒
 丹朱口神 吐穢除氛 舌神正倫 通命養神
 羅千齒神 卻邪衛真 喉神虎賁 氣神引津
 心神丹元 令我通真 思神鍊液 道氣長存
淨心神咒
  太上台星 應變無停 驅邪縛魅 保命護身
 智慧明淨 心神安寧 三魂永久 魄無喪傾
淨身神咒
 靈寶天尊 安慰身形 弟子魂魄 五臟玄冥
 青龍白虎 隊仗紛紜 朱雀玄武 侍衛我軒
安土地神咒
 元始安鎮 普告萬靈 嶽瀆真官 土地衹靈
 左社右稷 不得妄驚 回向正道 內外澄清
 各安方位 備守壇庭 太上有命 搜捕邪精
 護法神王 保衛誦經 皈依大道 元亨利貞
大聖元始安鎮天尊。。。
淨天地神咒
 天地自然  穢氣氛散 洞中玄虛  晃朗太元
 八方威神 使我自然  靈寶符命 普告九天
 乾羅答那 洞罡太玄 斬妖縛邪 度人萬千
 中山神咒 元始玉文 持誦一遍 卻病延年
 按行五嶽 八海知聞 魔王束首 侍衛我軒
  凶穢消散 道炁長存 急急如律令
皈命 攝魔摒穢大天尊
常清常靜天尊。。。 不可思議功德
金光神咒
 天地玄宗 萬炁本根 廣修億劫 證吾神通
 三界內外 惟道獨尊  體有金光 覆映吾身
 視之不見  聽之不聞 包羅天地 養育群生
 誦持一遍 身有光明 三界侍衛 五帝司迎
 萬神朝禮 役使雷霆 鬼妖喪膽 精怪亡形
 內有霹靂 雷神隱名 洞慧交徹 五炁騰騰
 金光速現 覆護真人 
五星神咒
 五星列照 煥明五方 水星卻災 木德致昌
 熒惑消禍 太白辟兵 乘散景 飛騰太空
 出入冥無 遊宴十方 五雲浮蓋 招神攝風
 役使雷霆 上衛仙翁
開經玄蘊咒
 雲篆太虛 浩劫之初 乍遐乍邇 或沉或浮
 五方徘徊 一丈之餘 天真皇人 按筆乃書
 以演洞章 次書靈符 元始下降 真文誕敷
 昭昭其有 冥冥其無
 沉能自痊 塵勞溺可扶
 幽冥將有賴 由是昇仙都
開經偈
  寂寂至無宗 虛峙劫仞阿 豁落洞玄文
  誰測此幽遐 一入大乘路 孰計年劫多
 不生亦不滅 欲生因蓮花 超凌三界途
 慈心解世羅 真人無上德 世世為仙家
吊掛
 仰啟敕封號無極   仁慈輔斗王靈神
 威容顯現大海中 德廣遍施天下仰
 護國救民無壅滯 扶危救險在須曳
 或遊天界或人間 或遍波濤并地府
 邪魔鬼魅總歸依 魍魎妖精皆潛伏
 變凶為吉如彈指 賜福消災若殄微
 凡人有禱捧金爐 一切歸心從懇禱
至心皈命禮
浦沱勝境 興化湄州 靈應威德 非常孝感 神通廣大 救厄而平波息浪 扶危而起死迴生 大慈大悲 救苦救難 敕封護國庇民明著妙靈昭應弘仁普濟天妃
啟請咒
 奉請三天都總管 九天遊奕不曾停
 上聖天妃功護國 敕封靈惠衛朝廷
 頭戴花冠乘鳳輦 身披翬服仗龍形
 東列西華排鬼將 南征北討助神兵
 劍佩斗牛光凜冽 簡書敕命掃妖精
 威容顯現人欽仰 心運慈悲雨露均
 救民護國施恩德 袪害穌災利澤興
 威德周圓通上界 垂慈降世度群生
 山河社稷永安鎮 雨順風調保太平
 散影分輝遍三界 人間天上日月明
 天龍鬼神咸恭敬 奉敕皆令達上清
 我今誓願永受持 一心歸命奉真經
奉禮咒
 陰德始生 陽光吉貞 威容烜赫 救度生民
 斬鬼除魔 速達上清 三台來護 眾聖皆迎
 戴天履地 步斗魁星 無憂不滅 無願不成
 誦持神咒 道炁長存
     志心朝禮
玉清聖境大羅元始天尊
上清真境玉宸靈寶天尊
太清仙境混元道德天尊
九皇聖母圓明自在天尊
燮元贊運興行玅道天尊
金闕護道豁落王大靈官
金盆送子催生高大元帥
護國庇民宏仁普濟元君
三山五岳靈應諸大真宰
東西南北水府各部神衹聖母元君座前諸大神將
護國威靈霞海坊隍尊神
社稷村落地頭福德正神
 爾時
太上老君在無極境界 觀見大洋溟渤 河瀆川源 四海九江 五湖水澤 蛟蜃魚龍 出沒變化 精妖鬼怪 千狀萬端 有諸眾生 或以興商 買賣採寶求珍 出使遐荒 交通異域 外邦進貢 上國頒恩 輸運錢糧 進納貢賦 舟船往復 風水不便 潮勢洶湧 驚濤倉卒 或風雷震擊 雨雹滂沱 其諸鬼神 乘此陰陽變化 翻覆舟船 損人性命 橫被傷殺 無由解脫 以致捉生代死 怨怒上衝 合由救免 於是 廣救真人 上白天尊 曰 斗中有妙行玉女 於昔劫以來 修諸妙行 誓揚正化 廣濟眾生 普令安樂 於是 天尊乃命妙行玉女 降生人間 救民疾苦 乃於 甲子之歲 三月三十三日辰時 降生世間 生而通靈 長而神異 精修妙行 示大神通 救度生民 願與一切含靈 解厄消災 扶難拔苦 功圓果滿 白日上升 土神灶主 奏上三天
 於是 老君敕下輔斗昭孝純正靈應孚濟護國庇民妙靈昭應弘仁普濟天妃 於是天妃 聽宣法音 弘是願言 自今以後 若有行商坐賈 買賣求財 或農工伎藝 種作經營 或行兵布陣 或產難不分 或官非撓聒 或口舌所侵 多諸惱害 或疾病纏綿 無有休息但能起恭敬心 稱吾名者 我即應時孚感 令得所願遂心 所謀如意 吾常遊行天界 遍察人間 以致地府泉源 江河海上 一切去處 令諸所求悉遂願 於是廣救真人 聞是願言 
 稽首歸依 而說偈曰  
 敕封輔斗 顯跡威靈 飛符走印 總領天丁
 收捕奸盜 斬滅妖精 夫危濟險 護助天兵
 邪魔永殄 疾病安寧 敬順者泰 橫逆者傾
 厭息火盜 斷絕邪冥 東西南北 四方肅清
 神威震肅 家國咸寧 英烈天妃 善慶明時 
 遊行三界 遍察靈衹 風雷衛護 兵將維持 
 中臨人世 為殄災非 下通地府 遍告神司
 枉橫者戮 殺人者誅 施人者愛 謀人者追 
 一心歸仰 萬物咸熙 急急如律令 
 爾時 天妃聞說偈已 稽首
天尊道前 而說誓言
 一者誓救舟船達於彼岸
 二者誓護客商咸令安樂
 三者袪逐邪祟永得消除
 四者蕩滅災迍定門清淨
 五者搜捕奸盜屏跡潛形
 六者收斬惡人誅鋤強梗 
七者救民護國民稱太平
 八者釋罪解愆離諸報對
 九者扶持產難母子安全
 十者庇護良民免遭橫逆
 十一者衛護法界風雨順時
 十二者凡有歸向保佑安寧
 十三者修學至人功行果滿
 十四者求官進職爵祿亨通
 十五者過去超生九幽息對
 是時 老君聞天妃誓言 乃敕玄妙玉女 鍚以無極輔斗助政普濟天妃之號 賜珠冠雲履 玉珮寶圭 緋衣青授 龍車鳳輦 佩劍持印 前後導從 部衛精嚴 黃蜂兵帥 白馬將軍 丁壬使者 檉香大聖 晏公大神 有千里眼之察奸 順風耳之報事 青衣童子 水部判官 佐助威靈 顯揚正化 世間若有男女 恭敬信禮 稱其名號 或修齋設醮 建置道場 或清淨家庭 或江河水上 轉誦是經一遍 乃至百遍千遍 即得袪除災難 殄滅邪魔 疾病自痊 官災永息 行兵臨陣 凶惡自離 囚獄之中 自然清泰 賊寇不侵 惡 言無害 田蚕百倍 牛畜孳生 財祿盈餘 經營獲利 行商坐賈 採寶求珍 海途平善 無諸驚恐 求官作事 遂意稱心 是時  
天尊說是經畢 天龍鬼神 咸願護持 於是廣救真人 復說偈曰 
 金闕聖后 敕封輔斗 天人顯跡 嶽瀆毓秀
 三月建辰 下弦應候 護國靈長 嵩呼萬壽
 何福不臻 何難不救 與道合真 玉皇眷佑
 依經轉誦 魔靈束首 燒香散花 修齋設醮
 應有急難 即當虔告 如法受持 無不應驗
 急急如律令
 真后斗仙 位列九天 上佐金闕 下及泉源 七元使者 道合自然 人間皈依 福報無邊 昊天罔極 降福綿延 英烈天妃 應感無方 人間天上 咸敬其名 貞風顯佑 國土清平 臣今遵奉 永保利貞 是時 廣救真說是偈已 妙行天妃稽首
天尊奉辭而退 三界靈衹 天龍神鬼 咸生歡喜 信受奉行   
敕符咒曰
 輔斗真人 感應化生 一符一水 救濟萬民 除災去障 永保安寧 急急如律令
  齊天聖后 北斗降身 三界顯跡 巨海通靈 神通變化 順濟稱名 三十二相 相貌端成 隨念隨應 至聖至靈 威光顯赫 護國庇民 海風吹浪 至祝降臨 一心瞻仰 顯現真身 虛空出現 統領天兵 威神下降 鬼伏神驚 莆田土主 聖化竹林 北斗大聖 驅逐邪精 消災散禍 家國安寧 急急如律令
【太上老君說天妃救苦靈驗經】
收經讚
 誦經功德 不可思議 諸天諸地 轉靈機 國運壽天齊 大道慈悲 萬化樂雍熙
安土地神咒
 元始安鎮 普告萬靈 嶽瀆真官 土地衹靈 左社右稷 不得妄驚 回向正道 內外澄清 各安方位 備守壇庭 太上有命 搜捕邪精 護法神王 保衛安寧 皈依大道 元亨利貞大聖元始安鎮天尊。。。
 願消三障諸煩惱 願得智慧證盟了
 普願災障悉消除 世世常行無上道
 四恩三有均利益 十洲三島任逍遙
 回向四府眾龍神 禮謝道經師三寶
 課誦圓滿福無邊 風調雨順民安樂
